
Alang Puuma

Nigan kingal Sediq Toda ka cbiyaw, hangan na u Wasaw Bakun,
madas huling na musa Tmcamac Imiqu Rqgda ka hiya, smdiyan kingal dapil
rgnux ciida u, kiya nhari bay Imawa huling na, “ Tuc! Tuc! Tuc! Tuc!

Tuc! ” enca, mbahang ka huling na da u, asi nhari musa mhuraw mi snknux
miying rgnux kiya da, msbotaw balay mhuraw tmalang bukuy na ka Wasaw
Bakun uri, muda mtaril bbuyu mi ddoras mi aayu, alaw mscuki bay

asi skingal ka Ihbun na, snuul bukuy hulng na musa mhuraw rgnux, kiya
msupu mhuraw tmalang miying rgnux ciida u, ini dha kklai kana ka mnuda
dha, kiya ini tkkla ana manu asi lu mrmux sunca “ Alang puuma  ka dhiya
da.

Dhug alang Puuma ciida ka hiya, asi kla sa nalang Puuma ka rgnux
bnhrawan dha kiya, alang Puuma nii u, twaaw qridil kana ka wawa mniq
hiya, nasi ini glahang mrmux hiya ka Sediq u, grapun, bkiyun mi phmkan
dha ruwan sapah ka Sedig. Kiya mrmux alang Puuma ciida ka \WWasaw Batun
nii, Qrapan mi phmakan dha kingal sapah ka hiya, peyyah bling gnabil gmiri
dhyaan ka Wasaw Bakun, wawa mtqiri hmapuy bunga babaw rqda ka
dgridil, ini dha ugi ka bunga wa ruwan cupih, wana nanaq tbglic tluung
hiya ka dhiya, hmuuc snknxan grngul bunga mnkala paah cupih, babaw

mtngi hnyutan dha snknxan bunga da u, saan dha plhlah ka Wasaw Bakun,

dsun dha siyaw rqda hiya, spakan dha bunga mi wada na uqun kana ka
bunga, maku bay tbutiq mkan mi mtngi bay ka hiya.

Mkan bunga ciida ka Wasaw Bakun, gmita hiya kana ka dqridil hiya,
asi so skluwi bay ppqita mi pprngaw sa, “Ma so balay babuy ka Sediq nii!
Hmuya gdalaw ta bunga tikuh han, palu mi msiyang hari da u, byakun mi
ugaw ta da.” Sqlangan dha kingal gnlangan han, kiya phmkan dha ruma hiya
da, ngalan dha babuy dmanga ka hiya, kika babaw snknxan mi hnyutan dha
ka knux grungul bunga han, kiya saan dha pkan Wasaw Bakun ka banga da.

Nigan kingal diyax, miyah hmaduc bunga ka dgridil alang Puuma, saan
na pkan Wasaw Bakun wa gnlangan hiya, mhdu mkan bnuway dha bunga
ciida ka hiya, smdiyan kingal yayu mnig ruma asu ngan na hiya, kiya
tthuway bay mangal mi mtutuy ka hiya, kiya mi spoda na yayu saan na
smqic ka wahal bnkiyan gnlangan, kiya nhari bay mquri alang gduriq ka
hiya da, dgridil alang Puuma mkla sa wada gqduriq ka Wasaw Bakun, musa
nhari smkaun dmnanga dha bbnghur musa mhuraw hyann, ana nanag wada
sklaan gmiyuc tikuh bbnghur ka hiya, ini sangay mi kkrinah mbiyax
tmalang qdurig mquri alang na, wada mangal dahun mi tllugih dhug alang

na ka hiya da.

